~
“Siapa bertelinga,
hendaklah ia
mendengarkan
apa yang
dikatakan Roh
kepada
jemaat-jemaat.”

Wahyu 2: 29

Ayat Suci

Minggu ini:
Kebijaksanaan 7: 7-11
Mazmur 89: 12-17
Ibrani 4: 12-13

Markus 10: 17-30 atau
10:17-27

Orang yang datang kepada Yesus ingin tahu bagaimana
dia boleh mewarisi hidup kekal Arahan Yesus kepadanya
adalah jelas. Manusia harus hidup menurut hukum Allah.
Kemudian, terdapat satu lagi prasyarat: "Pergilah dan jual
segala milikmu dan berikan wang itu kepada orang
miskin; dan... kemudian, mari, ikuti Aku.”

Dengan kata lain, walaupun penting bagi kita untuk
mematuhi hukum Allah, ini tidak semestinya menjadikan
kita seorang murid Yesus. la mungkin menjadikan kita
orang yang "beragama" atau seorang "Kristian". Tetapi
untuk menjadi seorang murid, bagaimanapun, menuntut
lebih daripada kita. Pertama, kita perlu melepaskan
semua yang kita ada. Melainkan dan sehingga kita
sanggup menyerahkan apa yang memberi kita rasa
selamat, status sosial dan pergantungan diri, kita tidak
boleh menjadi seorang murid.

Kedua, kita harus bersatu dengan orang papa dan miskin.
Dengan berbuat demikian, kita akan dapat menghidupi
hukum Yesus untuk mengasihi Allah dan mengasihi
sesama. Dengan menjauhkan diridaripada segala-galanya
dan menyerahkan apa yang kita ada demi orang miskin,
kita bergantung sepenuhnya kepada Allah.

Sesungguhnya, panggilan Yesus untuk menjadi muridMya
adalah sangat mendesak. la adalah panggilan radikal Seperti
dalam kata-kata ahli teologi dan paderi Jerman, Dietrich
Bonhoeffer, “Apabila Kristus memanggil seseorang, la
menyuruhdia datang dan mati.” (Kos Pemuridan).

Oleh itu, tidaklah cukup bagi kita untuk menjadi seorang
‘murid’ dengan nama atau hanya bersekutu dengan Cereja.
Untuk menjadi seorang murid sejati, kita harus hidup
menurut ajaran dan nilai Kristus. Tetapi ia juga memerlukan
kita untuk pergi lebih jauh - untuk rela melepaskan semua
yang kita ada dan bergantung sepenuhnya kepada Allah agar
dapat melayani kepada orang lain.

Jadi, kita perlu bertanya kepada diri sendiri, "Adakah saya
seorang Kristian atau seorang murid?" <

Adakah Saya Seorang Kristian
atau SEORANG MURID?

stilah "murid" pada asasnya bermaksud pelajar atau pengikut
I seorang guru. Oleh itu, pemuridan Kristian menandakan
seseorang yang merupakan pelajar atau pengikut Yesus Kristus. Kita
sering boleh menganggap bahawa kerana seseorang adalah seorang
Kristian, dia adalah seorang murid Kristus. Bacaan injil hari ini
mengingatkan kita bahawa ia mungkin tidak sedemikian.




